
Pobrezia kriminalizatu

Joan den astean, hainbat elkarte sozialek Adminis-
trazioaren asmoa salatu zuen, alegia, behartsuen
(gazteen, etorkinen, emakumeen eta langabeen) giza
eskubideak are gehiago murriztea. Krisi ekonomiko
finantzarioak, banka handiak eta erakunde finantza-
rioek eragindakoak, gertaera horretan ardurarik izan
ez dutenei ikaragarri eragiten die. Administrazio
publikoak ez dira ausartzen bankari aberatsei eta
enpresa handiei zerga bereziak ezartzen. Alabaina,
sozietate-zerga jaistearen aldeko apustua egin dute.
Aldiz, ez daukate lotsarik dagoeneko baxuak diren
errenta sozialak jaisteko eta horiek eskuratzeko bal-
dintzak gogortzeko.

EAEko Gobernua, PSOE eta PPren babesarekin,
diru-sarreren bermearen errentaz legeri berria ari da
tramitatzen. Gizarte zerbitzuez baliatzea zailduko du
horrek. Diote, EAEko gizarte babeserako sistemak
behea jo duela, 55.000 hartzailerentzako 400 milioi
euro erabiltzea ez delako eramangarria aurrera begi-
ra. PSOEri eta PPri ez die axola kopuru hori baino
gehiagokoak enpresariei zergetan barkatzea. Ahule-
nei erasotzen diete: pobreei eta baztertutakoei. Bos-
tetik bat!

Kutxa publikoetan dirurik ez dagoela diote. Zati
eder bat non dagoen badakite: paraiso fiskaletan eta
zerga fiskalengandik ihes egiten dutenen sakeletan.
Eta badakite nondik atera: bankari, bankariei, enpre-
sariei eta fortuna handiei zama fiskal handiagoak
ezarriz, eta paraiso horiek eta ihesian dabiltzanak
jazarriz. Pobreen, gazteen, emakumeen, etorkinen
eta baztertuen eskubideak murriztea pobrezia krimi-
nalizatzea da.

ONINTZA IRURETA AZKUNE

Aditzak.com

GARIKOITZ KNORREK
abiatutako egitasmoa
da aditzak.com webgu-
nea. FEuskal aditz
laguntzailea jokatzeko
tresna prestatu du eta
adizki egokia aurki-
tzen laguntzen du.
Aditzaren denbora, modua eta mota aukeratu behar
dira eta tresna berak ematen du adizki forma egokia.
Garikoitz Knorrek batez ere euskara ikasleentzat dela
adierazi du, baina euskararen profesionalek ere balia
dezakete edozein zalantza izanda. Knoérrek dioenez,
aditzen paradigmak ez ditu ordezkatzen sistema
honek. Paradigmek aditz taulak osorik erakusten dituz-
te eta tresna honek adizkiak banaka aurkitzen lagun-
tzen du. Hikako formak eta aditz trinkoak kontsulta-
tzeko aukerarik ez dago oraindik, baina zerbitzu hori
ere eskaintzeko asmoa dauka Knorrek.

Seaskaren aldeko futbol partida

URRIAREN 31N, Donibane-Lohizuneko (Lapurdi)
Kexiloa zelaian, arratsaldeko 18:00etan, euskal futbola-
ri ohi andana jokoan ikusteko aukera izango da. Seas-
kak, Iparraldeko ikastolen federazioak, Euskal Futbo-
laren Festa antolatu du ikastolak diruz laguntzeko. Ipar
Euskal Herriko taldea eta Hegoaldekoa arituko dira
norgehiagokan. Ondokoek jokatuko dute, besteak
beste: Aitor Larrazabal, Ismael Urzaiz, Bittor Alkiza,
Ihigo Idiakez, Franc Histiolles, Mikel Loinaz, Xavier
Legaz eta Nicolas Benert. Hegoaldeko jokalariak hau-
tatzeko arduradunak Jose Angel Iribar eta Xabier
Exposito izan dira eta Iparraldekoak hautatzeko
Daniel Oronoz eta Christian Sarramagna.

Honelako albisteak egunero irakurtzeko, jaso
hari(@ DOAN e-postaz:
www.argia.com/harpidetza_haria.php

@ ZIENTZIA
© IRAKURLE
) ORORENTZAT

Euskal Herriko Unibertsitateko Euskara

Zerbitzuak 2003an abiarazitako ekimena da ZIO
(Zientzia Irakurle Ororentzat). Bizkaiko

Aldundiaren laguntzari esker urterik.
osatuz doa ZI0 bilduma. L
Zientziara hurbiltzeko liburu erakargarri eta
erabilgarriak eskainiz, euskara eta jakintza

uztarturik jartzen dira edonoren esku..

